
Brollach 

Tar éis ionradh mórchóir na hÚcráine ag fórsaí míleata na Rúise i mí Feabhra 2022 agus tar 

éis na coinbhleachta idir fórsaí míleata na hÚcráine agus ionróirí na Rúise, tá EUAA tar éis 

slógadh go gasta chun tacaíocht a thabhairt do na Ballstáit a thugann nó atá ag súil le cosaint 

a thabhairt do bhreis is 4 mhilliún duine a d’fhág an Úcráin chun tearmann a lorg san Aontas 

Eorpach. 

Faoi mar a d’iarr na Ballstáit, tá EUAA ag tacú leis na húdaráis i gcur chun feidhme an Chinnidh 

ón gComhairle an 4 Márta 20221 lena dtugtar stádas cosanta sealadach do náisiúnaigh na 

hÚcráine, dá ngarbhaill teaghlaigh, agus do náisiúnaigh tríú tír go dtí go mbeidh coinníollacha 

ann le go mbeidh siad in ann filleadh go sábháilte agus go buan. Ós rud é gurb í seo an chéad 

uair a cuireadh an Treoir um Chosaint Shealadach i ngníomh, tá EUAA ag cur oiliúint ar fáil 

maidir lena cur chun feidhme freisin. 

Chun tacú leis na Ballstáit agus iad ag cur lena gcumas i réimsí inniúlachta ábhartha chun 

déileáil leis an insreabhadh tobann, moltar sa leabhrán seo raon modúl de chuid an 

Churaclaim Eorpaigh Tearmainn atá ar fáil faoi láthair. Áirítear orthu sin modúil a chuirfidh ar 

chumas na mball foirne nua-earcaithe nó na mball foirne atá ann cheana atá ag obair i réimse 

an tearmainn agus an ghlactha scileanna a fháil amhail a bheith in ann íospartaigh 

ionchasacha na gáinneála ar dhaoine a shainaithint, daoine leochaileacha a shainaithint agus 

tacaíocht a thabhairt dóibh, chomh maith le faisnéis a sholáthar do dhídeanaithe nuathagtha. 

 

 

 

 

Nina Gregori 

Stiúrthóir Feidhmiúcháin Ghníomhaireacht an Aontais Eorpaigh um Thearmann 

  

 
1 Cinneadh Cur Chun Feidhme (AE) 2022/382 ón gComhairle an 4 Márta 2022 lena mbunaítear gurb ann 
d’insreabhadh ollmhór daoine easáitithe ón Úcráin de réir bhrí Airteagal 5 de Threoir 2001/55/CE, agus a bhfuil 
d’éifeacht aige cosaint shealadach a thabhairt isteach 

https://eur-lex.europa.eu/legal-content/EN/TXT/?uri=CELEX:32022D0382
https://eur-lex.europa.eu/legal-content/EN/TXT/?uri=CELEX:32022D0382
https://eur-lex.europa.eu/legal-content/EN/TXT/?uri=CELEX:32022D0382

Oiliúint EUAA le cur ar fáil i gcomhthéacs an 

chogaidh san Úcráin 

Cuirtear roinnt cúrsaí oiliúna agus modúl ar fáil sa Churaclam Eorpach Tearmainn, ar féidir leo 

tacú le hoifigigh agus le gníomhaithe eile atá ag gníomhú thar ceann na n-údarás náisiúnta 

chun cúnamh a thabhairt, i gcáileanna éagsúla, do dhaoine atá ag teitheadh ón gcogadh san 

Úcráin. 

Cuimsíonn an spriocghrúpa an pearsanra uile atá ag obair le daoine atá ag teitheadh ón 

Úcráin, go háirithe i gcomhthéacs na Treorach um Chosaint Shealadach, eadhon: 

o pearsanra nua, lena n-áirítear oifigigh atá ag obair do na húdaráis náisiúnta tearmainn 

agus/nó ghlactha 

o oifigigh thearmainn agus ghlactha a bhfuil taithí acu. 

Ag brath ar an gcomhthéacs náisiúnta agus cúinsí eile, d’fhéadfadh na daoine thuasluaite a 

bheith ag obair i gcáileanna éagsúla (e.g. mar sholáthraithe faisnéise, oifigigh chlárúcháin, 

oifigigh ghlactha ar an gcéad líne). 

Bunaithe ar na cúraimí a bheidh le cur i gcrích agus ar leibhéal inniúlachtaí na ngníomhaithe 

atá páirteach i soláthar faisnéise, clúdóidh an oiliúint na réimsí seo a leanas: 

1. scileanna boga a bhaineann le sreabha na hoibre cumarsáide agus soláthair faisnéise, 

2. comhthéacs na Cosanta Sealadaí, 

3. leochaileachtaí, go háirithe leanaí agus íospartaigh ionchasacha na gáinneála ar 

dhaoine, a shainaithint. 

 

Chun tuilleadh eolais a fháil, déan teagmháil le do Phointe Teagmhála Náisiúnta um Oiliúint 

 

 

Chun tuilleadh eolais a fháil faoi Oiliúint EUAA, tabhair cuairt ar an leathanach Oiliúint ar 

shuíomh gréasáin EUAA, áit ar féidir leat ár gCatalóg Oiliúna a íoslódáil (ar fáil i dteangacha 

uile an AE) 

 

  

https://euaa.europa.eu/training
https://euaa.europa.eu/publications/training-catalogue-2021

Cuimsítear na cúrsaí/na modúil seo a leanas sa togra oiliúna: 

1.1. Réamheolas ar an gcreat dlíthiúil maidir le cearta 

bunúsacha agus cosaint idirnáisiúnta san AE 

Is é is aidhm don mhodúl eolas bunúsach a chur ar fáil d’fhoghlaimeoirí faoi na 

príomhfhorálacha dlí a bhaineann le cosaint idirnáisiúnta san AE, de réir reachtaíocht 

idirnáisiúnta agus reachtaíocht an AE. Tugann sé eolas don fhoghlaimeoir ar na cearta 

bunúsacha is ábhartha i gcomhthéacs rochtain ar nós imeachta tearmainn, mar atá non-

refoulement agus an ceart chun tearmainn. Tugtar forléargas ginearálta sa mhodúl freisin ar 

cholúin an Chomhchórais Eorpaigh Tearmainn (CET), ina ndírítear ar na príomhshainmhínithe 

agus ar phríomhchéimeanna an phróisis tearmainn. 

Príomh-spriocghrúpa 
Pearsanra nua a oibríonn i réimse an tearmainn, an ghlactha 
agus na cosanta sealadaí 

Torthaí foghlama 

• Na príomhchearta bunúsacha a bhaineann le rochtain ar 
an nós imeachta tearmainn a shainaithint. 

• Príomhchuspóirí ionstraimí dlí an Chomhchórais Eorpaigh 
Tearmainn a shainaithint. 

Modh seachadta Staidéir ar líne 

Fad 6 uair an chloig 

1.2. Cosaint Shealadach: Tuiscint a fháil ar an gcreat 

atá ann faoi láthair i gcomhthéacs an chogaidh san 

Úcráin 

I gcomhthéacs ghníomhachtú na Treorach um Chosaint Shealadach, d’fhorbair EUAA seisiún 

oiliúna gairid dírithe ar chreat AE maidir le cosaint shealadach a chur in iúl d’oifigigh na 

mBallstát a bhfuil sé de chúram orthu na forálacha nua a chur i bhfeidhm. Mínítear san oiliúint 

sin coincheapa bunúsacha atá nasctha le cosaint shealadach, i bhfianaise fhorálacha AE agus 

Threoirlínte an Choimisiúin Eorpaigh. 

Príomh-spriocghrúpa 
An pearsanra ar fad atá ag obair le cúrsaí sealadacha a 
bhaineann le cosaint 

Torthaí foghlama 

• Breac-chuntas a thabhairt ar na príomhghnéithe a 
bhaineann le gníomhachtú agus cur chun feidhme na 
Treorach um Chosaint Shealadach ag leibhéal an AE, i 
gcomhréir le TPD, le Cinneadh Cur Chun Feidhme ón 
gComhairle agus le treoir ábhartha eile 

Modh seachadta Seimineár gréasáin 

Fad 3.5 uair an chloig 

1.3. Reamhrá ar chaighdeáin eiticiúla agus ghairmiúla 

Is é is aidhm don mhodúl bunphrionsabail na gcaighdeán gairmiúil, na gcód eiticiúil agus na 

luachanna eiticiúla a thabhairt isteach i gcomhthéacs an tearmainn agus an ghlactha. 

Féachfaidh sé ar phrionsabail na rúndachta, na cuntasachta agus na n-iompraíochtaí chun 

seirbhís ghairmiúil measúil a áirithiú san ionad oibre. 

Príomh-spriocghrúpa 
An pearsanra ar fad atá ag obair le cúrsaí sealadacha a 
bhaineann le cosaint 

Torthaí foghlama 

• Caighdeáin eiticiúla agus gairmiúla a shainaithint, lena n-
áirítear rúndacht, i gcomhthéacsanna tearmainn agus 
glactha 

• Gnéithe den éagsúlacht chultúrtha agus den íogaireacht i 
gcomhthéacsanna gairmiúla a bhaineann le tearmann a 
shainaithint 

• Sáruithe ar chóid eiticiúla agus ar luachanna a bhaineann 
le tearmann agus na hiarmhairtí a d’fhéadfadh a bheith 
acu a shainaithint, agus 

• Iompraíochtaí a shainaithint a chuireann seirbhís 
ghairmiúil mheasúil chun cinn i gcomhthéacsanna 
ilchultúrtha tearmainn agus glactha 

Modh seachadta Staidéir ar líne 

Fad Timpeall 5 uair an chloig 

1.4. Réamheolas ar leochaileacht 

Is é is aidhm don mhodúl an t-eolas agus na scileanna riachtanacha a chur ar fáil 

d’fhoghlaimeoirí chun iarratasóirí ar chosaint idirnáisiúnta a shainaithint go luath, ar iarratasóirí 

iad a d’fhéadfadh a bheith leochaileach agus a bhféadfadh riachtanais speisialta a bheith acu. 

Príomh-spriocghrúpa 
An pearsanra ar fad atá ag obair le cúrsaí sealadacha a 
bhaineann le cosaint 

Torthaí foghlama 

• An chaoi a bhfuil feidhm ag coincheap na leochaileachta 
a shainaithint i gcomhthéacsanna tearmainn 

• Na catagóirí agus na príomhtháscairí leochaileachta a 
shainaithint i gcomhthéacsanna tearmainn  

• Daoine a bhféadfadh riachtanais speisialta a bheith acu i 
gcomhthéacsanna tearmainn a shainaithint 

Modh seachadta Staidéir ar líne 

Fad 10 – 12 uair an chloig 

1.5. Gáinneáil ar dhaoine (leibhéal 1) 

Dhá leibhéal atá sa mhodúl seo. Sa chéad leibhéal, ardaítear feasacht ar íospartaigh nó ar 

íospartaigh ionchasacha gháinneála. Is é is aidhm dó an t-eolas agus na scileanna is gá a chur 

ar fáil chun íospartaigh ionchasacha gháinneála a shainaithint agus chun bheith in ann an 

teagmháil tosaigh a láimhseáil. 

Príomh-spriocghrúpa 
Oifigigh thearmainn agus oifigigh eile a bhíonn i dteagmháil le 
híospartaigh na gáinneála ar dhaoine nó le híospartaigh 
ionchasacha. 

Torthaí foghlama 

Leibhéal 1. 
• Comharthaí gáinneála ar dhaoine a bhrath. 
• A bheith in ann míniú conas teagmháil tosaigh le 

híospartach na gáinneála ar dhaoine, nó le híospartach 
ionchasach, a láimhseáil. 

Modh seachadta Staidéir ar líne + Seimineár gréasáin 

Fad 10 n-uair an chloig 

1.6. Réamheolas maidir le cumarsáid le haghaidh 

cleachtóirí tearmainn agus glactha 

Is é is aidhm don mhodúl an t-eolas riachtanach a thabhairt do chleachtóirí i gcomhthéacsanna 

tearmainn chun cumarsáid éifeachtach a chumasú ina gcuid oibre laethúla. Cuimsíonn an 

oiliúint croíphrionsabail theoiric chumarsáide agus theicnící ceistithe i gcomhthéacsanna 

tearmainn idirchultúrtha. 

Príomh-spriocghrúpa 
Pearsanra nua a oibríonn i réimse an tearmainn, an ghlactha 
agus na cosanta sealadaí 

Torthaí foghlama 

• Teicnící cumarsáide éifeachtacha a shainaithint chun 
faisnéis a sholáthar agus a fháil i gcomhthéacsanna 
tearmainn 

• Idirghabhálacha cumarsáide atá ábhartha do 
chomhthéacsanna tearmainn a shocrú chun an 
mhíchumarsáid a eascraíonn as difríochtaí idirchultúrtha a 
íoslaghdú. 

Modh seachadta Staidéir ar líne 

Fad 5 uair an chloig 

1.7. Faisnéis agus cumarsáid a sholáthar do dhaoine 

easáitithe as an Úcráin 

Is é is aidhm don mhodúl na scileanna a sholáthar a theastaíonn chun straitéisí cumarsáide 

traschultúrtha a dhearadh agus a chur chun feidhme ag a bhfuil fo-spriocghrúpaí éagsúla. 

Leagtar amach ann modheolaíocht chun measúnú a dhéanamh ar riachtanais faisnéise daoine 

easáitithe, lena gcuirtear ar chumas foghlaimeoirí teachtaireachtaí éifeachtacha a dhearadh 

agus a scaipeadh, lena n-áirítear trí uirlisí soláthair faisnéise agus táirgí arna dtáirgeadh ag 

EUAA. Treoraíonn sé foghlaimeoirí chun úsáid a bhaint as rogha bealaí iomchuí, i gcomhréir le 

nósanna cumarsáide fo-spriocghrúpaí éagsúla. 

Príomh-spriocghrúpa 
Oifigigh tearmainn agus ghlactha, agus gníomhaithe eile a bhfuil 
baint acu le soláthar faisnéise d’iarratasóirí agus do dhaoine 
easáitithe eile  

Torthaí foghlama 

• Riachtanais faisnéise daoine easáitithe a shainaithint, 
agus éagsúlacht agus samhlacha comhroinnte faisnéise i 
measc fo-spriocghrúpaí éagsúla á gcur san áireamh 

• Teachtaireachtaí inrochtana a oiriúnú agus iad a 
scaipeadh trí chainéil iomchuí atá ar fáil 

Modh seachadta Seimineár gréasáin 

Fad 3.5 uair an chloig 

1.8. Cumarsáid a dhéanamh le daoine a bhfuil taithí 

acu ar imeachtaí trámacha 

Is dócha go dtarlóidh eispéiris trámacha ag céimeanna éagsúla le linn easáitithe: Réamh-

imirce – mar gheall ar nochtadh do choinbhleacht armtha, d’fhoréigean, 

d’fhíorbhochtaineacht, do sháruithe/d’fhorghníomhú ar chearta an duine; le linn taistil agus 

idirthurais, nó tar éis an easáitithe – mar gheall ar stádas dlíthiúil neamhchinnte, coinneáil, 

drochdhálaí maireachtála, scaradh ón teaghlach agus ó líonraí tacaíochta, taithí ar idirdhealú, 

dúshláin d’fhéiniúlachtaí, nó deacrachtaí eile lánpháirtíochta. 

Is é is aidhm don seisiún seo féachaint ar roinnt rioscaí agus tosca cosanta a bhaineann le 

daoine a nochtar do thráma. Díríonn sé ar chumarsáid iomchuí a dhéanamh le daoine a bhíonn 

in anacair mar gheall ar eachtraí trámacha i gcomhthéacs an easáitithe d’fhonn freagairtí a 

bhainistiú ar an mbealach is fearr agus trámatú a sheachaint. Baineann comhpháirt bhreise 

den seisiún seo le tráma ionadach i measc gairmithe agus le roinnt teicnící tábhachtacha chun 

teacht aniar a chothú i measc gairmithe a bhíonn ag obair le marthanóirí. 

Príomh-spriocghrúpa 
Oifigigh thearmainn agus ghlactha agus gníomhaithe eile a bhfuil 
baint acu le soláthar faisnéise d’iarratasóirí agus do dhaoine 
easáitithe eile 

Cuspóirí foghlama  

• Tionchar an nochta ar theagmhais thrámacha i 
gcomhthéacs easáitithe a leagan amach agus na 
riachtanais speisialta a d’fhéadfadh a bheith ag 
marthanóirí tráma a shainaithint 

• Teicnící cumarsáide éagsúla a chleachtadh chun trámú a 
sheachaint agus chun frithghníomhartha strus-tiomáinte a 
bhainistiú 

• Teicnící bunúsacha a leagan amach chun tráma ionadach 
a shainaithint agus teacht aniar a chothú i measc 
cleachtóirí 

Modh seachadta Seimineár gréasáin 

Fad 3.5 uair an chloig 

1.9. Cumarsáid le leanaí easáitithe 

Tarlaíonn cumarsáid le leanaí easáitithe agus le daoine óga i raon leathan comhthéacsanna a 

bhaineann le próisis tearmainn agus le glacadh agus, le déanaí, i gcomhthéacs cosanta 

sealadaí. Bíonn cleachtóirí tearmainn agus fáiltithe i dteagmháil go díreach le leanaí agus le 

daoine óga chun níos mó a fhoghlaim fúthu agus faoi chúinsí a dteaghlach, chun measúnú a 

dhéanamh ar a riachtanais shonracha, chun nósanna imeachta áirithe a chur i gcrích nó chun a 

dtuairimí a fháil faoi chinntí a d’fhéadfadh cur isteach ar a saol. Ní mór dóibh a bheith in ann a 

dteanga agus a stíl chumarsáide a chur in oiriúint d’fhonn caidreamh a chothú le leanaí, 

d’fhonn tacú leo agus d’fhonn dul i gcion orthu. Is é is aidhm don seisiún seo tuiscint 

bhunúsach a thabhairt dóibh ar an gcreat dlíthiúil agus beartais atá ann faoi láthair maidir le 

leanaí atá i dtearmann agus glacadh, mar aon le cumas bunúsach a thabhairt dóibh 

leochaileacht, riachtanais speisialta agus coimircí riachtanacha leanaí a shainaithint agus iad 

ag obair leo, agus cumarsáid atá oiriúnach ó thaobh aoise de a áirithiú. 

Príomh-spriocghrúpa 
Oifigigh tearmainn agus ghlactha (lena n-áirítear oifigigh a bhíonn 
ag idirghníomhú le leanaí i gcomhthéacs cosanta sealadaí). 

Torthaí foghlama 

• Na riachtanais speisialta a shainaithint agus na coimircí 
iomchuí a chur i bhfeidhm le linn na bpróiseas go léir a 
bhaineann le leanaí i gcomhthéacsanna tearmainn 
(nósanna imeachta/glacadh) i gcomhréir leis an gcreat 
dlíthiúil agus beartais idirnáisiúnta, réigiúnach agus 
náisiúnta maidir le cearta leanaí i gcomhthéacsanna 
tearmainn 

• Cur chuige atá dírithe ar an leanbh agus scileanna 
cumarsáide éifeachtacha a chur i bhfeidhm nuair a 
bhíonn caidreamh acu le leanaí (agus leis na 
geallsealbhóirí a ghabhann leo) i gcomhthéacs an 
tearmainn agus an ghlactha. Cuirfidh an seisiún téamach 
seo eolas ar fáil do rannpháirtithe maidir leis an gcreat 
dlíthiúil idirnáisiúnta i dtaca le leanaí i bpróisis tearmainn 

Modh seachadta Seimineár gréasáin  

Fad 6 uair an chloig 

Modúil bhreise de chuid Churaclam 

Tearmainn EUAA 

1.10. Glacadh daoine leochaileacha: leochaileacht a 

shainaithint agus tacaíocht tosaigh a sholáthar 

(bloc A) 

Díríonn an modúl seo ar choincheap na leochaileachta sa chomhthéacs glactha. Déantar cur 

síos ann ar chatagóirí éagsúla daoine leochaileacha, ag díriú ar impleachtaí na leochaileachtaí 

maidir le riachtanais ghlactha, táscairí leochaileachta, tosca cosanta, agus céimeanna tosaigh 

chun tacú le hiarratasóirí a bhfuil riachtanais ghlactha speisialta acu, garchabhair shíceolaíoch, 

agus claontachtaí agus conas iad a shárú. Leagtar amach ann freisin conas tuarascálacha 

oibiachtúla a chur le chéile ina ndéantar cur síos ar bharúlacha maidir le leochaileacht, ar 

bhunphrionsabail an leithdháilte saoráide agus seomraí do dhaoine leochaileacha, agus ar 

sholáthar faisnéise do dhaoine leochaileacha. 

Príomh-spriocghrúpa 
Cleachtóirí tearmainn agus glactha a bhíonn i dteagmháil 
dhíreach le hiarratasóirí ar chosaint idirnáisiúnta sa chóras 
glactha 

Torthaí foghlama 

• A bheith in ann achoimre a thabhairt ar tháscairí 
leochaileachta, ar chatagóirí daoine leochaileacha 
agus ar na himpleachtaí a bhaineann le 
leochaileachtaí na n-iarratasóirí maidir le riachtanais 
ghlactha speisialta. 

• Teicnící agus nósanna imeachta a chur i bhfeidhm 
chun iarratasóirí ar thearmann a bhfuil riachtanais 
ghlactha speisialta acu a shainaithint agus a bheith in 
ann cinneadh a dhéanamh maidir le conas comhrá a 
dhéanamh leo. 

• Tús a chur le tacaíocht d’iarratasóirí a bhfuil 
riachtanais ghlactha speisialta acu. 

Modh seachadta Staidéar ar líne agus seimineár gréasáin 

Fad 
Thart ar 20-30 uair an chloig de staidéar ar líne agus 
Seimineár fíorúil aon lae  

1.11. Glacadh do dhaoine leochaileacha: measúnú ar 

riachtanais agus dearadh idirghabhálacha (bloc B) 

Díríonn an modúl seo ar a thábhachtaí atá sé na riachtanais a eascraíonn as leochaileacht na 

n-iarratasóirí a ionchorprú i gcinntí agus i ngníomhaíochtaí glactha, conas measúnú a 

dhéanamh ar riachtanais ghlactha speisialta le hiarratasóir ar chosaint idirnáisiúnta, agus 

conas pleananna glactha pearsanta a dhearadh agus a athbhreithniú i gcomhthéacs 

leochaileachtaí atá ann cheana agus atá ag teacht chun cinn. Is é aidhm an mhodúil seo 

tuiscint a thabhairt d’oifigigh ghlactha ar an gcaoi a mbíonn tionchar ag leochaileachtaí ar 

riachtanais ghlactha. B’fhearr go mbeadh an modúl dar teideal ‘Glacadh daoine leochaileacha: 

leochaileacht a shainaithint agus tacaíocht tosaigh a sholáthar (bloc A)’ curtha i gcrích ag 

rannpháirtithe sula dtabharfadh siad faoin modúl seo. 

Príomh-spriocghrúpa 
Cleachtóirí fáiltithe agus tearmainn a bhíonn i dteagmháil 
dhíreach le hiarratasóirí ar chosaint idirnáisiúnta sa chóras 
glactha. 

Torthaí foghlama 

• Tuairisc a thabhairt ar an tionchar a d’fhéadfadh a 
bheith ag leochaileachtaí sonracha ar riachtanais 
ghlactha. 

• Measúnú a dhéanamh ar na riachtanais speisialta 
ghlactha atá ag iarratasóirí. 

• Pleananna glactha pearsanta na n-iarratasóirí 
tearmainn a dhearadh agus a athbhreithniú i 
gcomhthéacs leochaileachtaí atá ann cheana agus atá 
ag teacht chun cinn. 

Modh seachadta Staidéar ar líne agus seimineár gréasáin  

Fad 
Thar ar 15 uair an chloig ag staidéar ar líne agus i ndiadh sin, 
seimineár gréasáin aon lae. 

Cúrsaí oiliúna EUAA breise 

Ag brath ar riachtanais, is féidir oiliúint a fhorbairt agus a chur ar fáil maidir le Forbairt 

Ghairmiúil Leanúnach ar ábhair a léiríonn go bhfuil spéis láithreach ag na Ballstáit i 

gcomhthéacs an chogaidh san Úcráin faoi láthair, go háirithe soláthar faisnéise. Tá seimineáir 

ghréasáin thiomnaithe a dhíríonn ar ghnéithe sonracha de sholáthar faisnéise á bhforbairt faoi 

láthair agus is féidir iad a áireamh sa phunann foghlama sna míonna amach romhainn: 

Bainistiú Ráflaí, Cumarsáid i gCásanna Éigeandála, Measúnú ar Riachtanais Faisnéise agus 

Cumarsáide. 

Ina theannta sin, d’oifigigh ghlactha a bhfuil taithí acu, is féidir seisiúin théamacha maidir le 

sainaithint agus tacaíocht láithreach a chur ar fáil d’íospartaigh Foréigin Ghnéis agus 

Inscnebhunaithe chomh maith le Bainistiú Coinbhleachtaí. 

Ar deireadh, i bhfianaise na timpeallachta oibre dúshlánaí agus an tionchair ar an bpearsanra 

lena mbaineann, is féidir seisiún téamach ar Fholláine Phearsanta a chur ar fáil freisin. 

 


